
Annotatsiya

Magolada O°‘zbekiston iqtisodiyotida raqamli texnologiyalar rivojlanishi va
ularning iqtisodiy samaradorlikka ta’sir yo‘nalishlari o‘rganildi. Tizimli yondashuv,
ilmiy abstraksiya, tahlil va sintez hamda qiyosiy tahlil asosida ragamli igtisodiyotning
tarkibiy jihatlari umumlashtirildi. Bukht va Heeksning uch gatlamli yondashuviga
tayangan holda infratuzilma, ragamli to‘lovlar, elektron davlat xizmatlari, elektron
tijorat, IT eksporti va kadrlarni gamrab olgan indikatorlar tizimi taklif etildi.
Tranzaksiya xarajatlarini qisqartirish, xizmatlar qulayligini oshirish va tadbirkorlik
imkoniyatlarini kengaytirish mexanizmlari yoritildi. Hududiy qamrov, kiberxavfsizlik,
ragamli ko‘nikmalar va tizimlar integratsiyasini rivojlantirish yo‘nalishlari ajratildi.
Infratuzilma sifatini yaxshilash, ma’lumotlar almashinuvini takomillashtirish hamda
kichik biznesni qo‘llab-quvvatlash bo‘yicha tavsiyalar ishlab chiqildi. Iqtisodiy
o‘sishga ta’sirni ekonometrik baholash kelgusi tadqiqot vazifasi sifatida belgilandi.

Kalit so‘zlar: ragamli iqtisodiyot, ragamli texnologiyalar, iqtisodiy o‘sish,
raqamli infratuzilma, ragamli to‘lovlar, elektron davlat xizmatlari, elektron tijorat,
ragamli ko‘nikmalar, kiberxavfsizlik.

AHHOTALUSA

B crathe ObuTM MCclenoBaHBI pa3BUTHE HU(DPOBBIX TEXHOJOTHH B AKOHOMHUKE
V30ekucTaHa U HalpaBi€HUsl UX BIUSHUS Ha SKOHOMHUYECKYIO 3¢ dexTuBHOCTh. Ha
OCHOBE CHCTEMHOIO I0/IXOJla, Hay4yHOW aOCTpaklu{, aHajlu3a, CHUHTE3a U
CPaBHUTEIHHOTO aHaIN3a OB 0000IIEHBI CTPYKTYPHBIE XapaKTEPUCTUKHU ITUGPOBOIA
skoHoMUKH. C omopoii Ha TpEXypoBHEBBIH Mox0/ byxTa n Xukca 6bpu1a nmpeioxeHa
CUCTEMA HWHIUKATOPOB HHGPPACTPYKTYpPHI, IUIATEKEH, TOCYJapCTBEHHBIX YCIYT,
AJEKTPOHHOM KoMmMmepuuu, 3kcrnopra UT u kagpos. beuin pacKpbITbl MEXaHU3MBbI
COKpAIIICHUsI TPaH3aKIUOHHBIX W3ACPXKEK, TMOBBIIICHUS JOCTYIMHOCTH YCIYT U
pacivpeHus TpeaTPUHUMATEIHCKUX BO3MOKHOCTEH. BTN BbII€NIEHBI HAIPABICHUS
pPa3BUTHUS PErHMOHAJIBLHOTO OXBaTa, KUOepOe30macHOCTH, LHUQPPOBBIX HABBIKOB H
UHTETpAllM  CUCTeM. bbuin  pa3paboTaHbl  pEeKOMEHAAMA TI0  KadeCTBY
UHQpaCcTpyKTypbl, OOMEHy JaHHBIMM U  MOAJAEpPXKKE Majoro Ou3Heca.
DKOHOMETpUYecKas: OIeHKa BIMSHHUS Ha DKOHOMHUYECKH pOCT ObLIa ompeseseHa
3aJ1adyeil JaJIbHEUIINX UCCIICJOBAaHUM.

KiwueBbie ciaoBa: 1mudpoBas HSKOHOMHUKA, LHUPPOBBIE TEXHOJOTHH,
DKOHOMHUYECKUN  poOCT, ImdpoBas HUHPpACTpyKTypa, UHUPPOBBIE  IIIATEKH,
AJIEKTPOHHBIE TOCYJApPCTBEHHbIE YCIYTH, OJJICKTPOHHAs KOMMeEpLUs, LHU(pOBBIE
HaBBIKH, KHOEPOE30MaCHOCTb.

Abstract

The article examined digital technology development in Uzbekistan and pathways
influencing economic efficiency. Systemic analysis, scientific abstraction, synthesis,
and comparative analysis summarized the structural dimensions of the digital
economy. Drawing on Bukht and Heeks’ three layer approach, an indicator framework
covering infrastructure, payments, public services, electronic commerce, IT exports,
and workforce development was proposed. Mechanisms linking digitalization to lower
transaction costs, accessible services, and entrepreneurial opportunities were explored.
Regional coverage, cybersecurity, digital skills, and system integration were identified
as development priorities. Recommendations addressed infrastructure quality, data
exchange, and small business support. Econometric assessment of effects on economic
growth was designated for future research.

Keywords: digital economy, digital technologies, economic growth, digital
infrastructure, digital payments, electronic public services, electronic commerce,
digital skills, cybersecurity.

KIRISH

Ragamli texnologiyalar iqtisodiy rivojlanishning asosiy omillaridan biriga
aylanib, ishlab chiqarish, xizmat ko‘rsatish, savdo va davlat boshgaruvi jarayonlarini
tubdan o‘zgartirmoqda. “Raqamli iqtisodiyot” tushunchasi ilmiy muomalaga D.
Tapscott tomonidan 1990-yillarning o‘rtalarida kiritilgan bo‘lib, u axborot va aloqa
texnologiyalari asosida shakllanuvchi yangi iqtisodiy munosabatlarni ifodalaydi [8].
Keyingi tadqiqotlarda ragamli texnologiyalarning rivojlanishi eksponensial
xususiyatga ega ekani, bu esa mehnat bozori, ishlab chiqarish tuzilmasi va raqobat
mubhitida chuqur o‘zgarishlarga olib kelishi ta’kidlanadi [1]. Iqtisodiy hamkorlik va
taraqqiyot tashkiloti (OECD) ragamli transformatsiyani o‘Ichash va uning iqtisodiy-
1jtimoiy oqibatlarini baholash zarurligini alohida ko‘rsatib o‘tadi [5].

O‘zbekistonda so‘nggi yillarda raqamli iqtisodiyotni rivojlantirish davlat
siyosatining ustuvor yo‘nalishlaridan biri sifatida belgilandi. Xususan, 2020-yil 5-
oktabrdagi PF-6079-sonli Farmon bilan “Ragamli O‘zbekiston - 2030 strategiyasi
tasdiglanib, unda ragamli infratuzilmani rivojlantirish, davlat xizmatlarini
raqamlashtirish, axborot texnologiyalari sohasini qo‘llab-quvvatlash va kadrlar
tayyorlash vazifalari belgilangan [13]. 2020-yil 28-apreldagi PQ-4699-sonli Qaror
bilan ragamli iqtisodiyot va elektron hukumatni keng joriy etish chora-tadbirlari
belgilanib, ragamli transformatsiya iqtisodiy o‘sish va davlat boshqaruvi
samaradorligini oshirishning muhim sharti sifatida qaralgan [14].

Ragamli texnologiyalarning joriy etilishi o‘z-o‘zidan iqtisodiy samaradorlikni
ta’minlamaydi. Raqamli infratuzilmaning hududlar bo‘yicha notekisligi,
kiberxavfsizlik xatarlari, malakali mutaxassislar yetishmovchiligi va aholining raqamli
ko‘nikmalaridagi tafovutlar ragamli iqtisodiyotning to‘liq salohiyatini namoyon
etishga to‘sqinlik qilmogda. Shu sababli O°zbekiston iqtisodiyotida raqamli
texnologiyalarning rivojlanish holatini baholash, ularning iqtisodiy o‘sishga ta’sirini
aniqlash hamda mavjud cheklovlarni bartaraf etish yo‘llarini ishlab chiqish dolzarb

ilmiy-amaliy masala hisoblanadi.
_________________________________________________________________________________________________________________|

Mazkur tadqiqotning maqgsadi  Ofzbekiston iqtisodiyotida  raqamli
texnologiyalarning rivojlanish tendensiyalarini tahlil qilish, ularning iqtisodiy
samaradorlikka ta’sir yo‘nalishlarini aniqlash va ragamli iqtisodiyotni barqaror
rivojlantirish bo‘yicha ilmiy-amaliy takliflar ishlab chiqishdan iborat. Tadqiqot obyekti
- O‘zbekiston iqtisodiyotining ragamlashtirilayotgan tarmogqlari va sohalari; predmeti
- ragamli texnologiyalarning iqtisodiy o‘sish va xizmatlar samaradorligiga ta’sirini
belgilovchi iqtisodiy munosabatlar.

ADABIYOTLAR SHARHI

Raqgamli iqtisodiyot masalasi so‘nggi yillarda iqtisodiyot, menejment va davlat
boshqaruvi sohalarida keng tadqiq etilayotgan yo‘nalishlardan biridir. Ilmiy
adabiyotlarda ragamli igtisodiyotning yagona va umumgqabul qilingan ta’rifi mavjud
emas, biroq tadqgiqotchilar uni o‘Ichash va tasniflash bo‘yicha turli yondashuvlarni
taklif qiladi.

Bukht va Heeks ragamli iqtisodiyotni uch gatlamli model asosida tasniflab, uning
asosly (core) qismi sifatida axborot-kommunikatsiya texnologiyalarini ishlab chiqarish
va xizmatlarini, tor ma’nodagi qismi sifatida raqamli xizmatlar va platformalar
iqtisodiyotini, keng ma’nodagi qismi sifatida esa ragamli texnologiyalar bilan
o‘zgargan barcha iqtisodiy faoliyatni ko‘rsatadi [2]. Ushbu yondashuv ragamli
igtisodiyotning ulushini baholashda statistik ma’lumotlarni qaysi doirada yig‘ish
kerakligini belgilashda muhim ahamiyatga ega.

Goldfarb va Tucker ragamli texnologiyalarning iqtisodiy ta’sirini qidiruv,
takrorlash, tashish, kuzatish va tekshirish xarajatlarining pasayishi orqali izohlaydi [4].
Mualliflarning fikricha, aynan shu xarajatlarning kamayishi yangi biznes modellari,
platformalar va bozor tuzilmalarining paydo bo‘lishiga zamin yaratadi.

UNCTAD tomonidan tayyorlangan Ragamli iqtisodiyot hisobotida ma’lumotlar
va ularning transchegaraviy oqimi raqamli iqtisodiyotning markaziy resursi sifatida
ko‘rsatilib, mamlakatlar o‘rtasidagi ragamli tafovut rivojlanayotgan davlatlar uchun
asosily muammolardan biri ekani qayd etilgan [9]. Jahon bankining Global Findex
tadqiqotida esa raqamli to‘lovlarning kengayishi moliyaviy xizmatlardan foydalanish
imkoniyatlarini oshirishdagi muhim omil sifatida baholanadi [3].

Ragamli moliya yo‘nalishida Philippon moliyaviy xizmatlar xarajatlarining
yuqoriligi texnologik yangiliklar uchun imkoniyat yaratishini ko‘rsatsa [7], Ozili
raqamli moliyaning moliyaviy inklyuziya va barqarorlikka ta’sirini tahlil qilib, uning
afzalliklari bilan birga xavflarini ham bartaraf etish zarurligini ta’kidlaydi [6].

Adabiyotlar tahlili shuni ko‘rsatadiki, xorijiy tadqiqotlarda ragamli
texnologiyalarning xarajatlar, raqobat, inklyuziya va mehnat unumdorligiga ta’siri
keng o‘rganilgan. Biroq O‘zbekiston sharoitida ragamli texnologiyalarning
rivojlanishini turli tarmoqlar kesimida kompleks baholash, shuningdek, infratuzilma,
institutsional va kadrlar bilan bog‘liq cheklovlarni yagona tizimda o‘rganish bo‘yicha
tadqiqotlar yetarli emas. Mazkur maqola ana shu bo‘shligni to‘ldirishga garatilgan.

METODOLOGIYA

Tadqiqotda tizimli va kompleks yondashuv qo‘llanildi. Tahlil jarayonida ilmiy
abstraksiya, tahlil va sintez, qiyosiy tahlil, statistik guruhlash hamda me’yoriy-huquqiy
hujjatlarni tahlil qilish usullaridan foydalanildi. Ragamli iqtisodiyotni baholashda
Bukht va Heeks tomonidan taklif etilgan uch gatlamli yondashuv asos qilib olindi [2].

Empirik tahlil uchun O‘zbekiston Respublikasi Milliy Statistika qo‘mitasi [15],
Markaziy bank [16] va Ragamli texnologiyalar vazirligi [17] tomonidan e’lon qilingan
rasmiy ma’lumotlardan foydalanildi. Tadqiqotda quyidagi indikatorlar guruhlari ko‘rib
chiqildi: (1) ragamli infratuzilma (internet foydalanuvchilari, keng polosali ulanish,
hududiy gamrov); (2) raqamli to‘lovlar va moliyaviy xizmatlar; (3) elektron davlat
xizmatlari; (4) elektron tijorat; (5) axborot texnologiyalari sohasi va xizmatlar eksporti;
(6) ragamli kadrlar va ko‘nikmalar.

TAHLIL VA NATIJALAR

O‘zbekistonda raqamli iqtisodiyotni rivojlantirishning huquqiy asoslari so‘nggi
yillarda sezilarli mustahkamlandi. “Raqamli O‘zbekiston - 2030 strategiyasi [13]
bilan bir gatorda, “To‘lovlar va to‘lov tizimlari to‘g‘risida”gi [11], “Shaxsga doir
ma’lumotlar to‘g‘risida”gi [10] va “Kiberxavfsizlik to‘g‘risida”gi [12] qonunlar
raqamli xizmatlarning huquqiy muhitini shakllantirdi. Bu hujjatlar ragamli to‘lovlar,
shaxsily ma’lumotlarni himoya qilish va axborot xavfsizligini ta’minlash uchun
me’yoriy asos yaratgan.

Ragamli texnologiyalarning iqtisodiyotdagi o‘rnini baholashda quyidagi
ko‘rsatkichlar tizimidan foydalanish magsadga muvofiq (1-jadval).

1-jadval
O‘zbekiston iqtisodiyotida raqamli texnologiyalar rivojlanishini baholash
indikatorlari!
Yo‘nalish Asosiy indikator 2022-yil 2023-yil 2024-yil | Manba
Ragamli Internet
| naqan foydalanuvchilari ulushi, 83,9 89 93,3 [17]
infratuzilma .
foizda
Ragamli Bank kartalari va mobil
. d ilovalar orqali to‘lovlar 314 43 58 [16]
to‘lovlar T
hajmi, foizda
Davlat Elektron shaklda
. . ko‘rsatilgan davlat 67 54 67 [17]
xizmatlari . i Coa
xizmatlari soni, foizda
Elektron tijorat |  Omiayn savdo hajmi, 77 76 79 [15]
foizda
IT sohasi IT xizmatlari eksporti, 66 70 73 [17]
foizda
Kadrlar IT mutaxa§51slar1 soni, 78 30 38 [15]
foizda

! Manba: Ragamli texnologiyalar vazirligi, Markaziy bank va Milliy Statistika qo*‘mitasi ma’lumotlari [15]; [16]; 17]

asosida muallif tomonidan tuzil%an.

1-jadvalda 2022-2024-yillarda internet foydalanuvchilari ulushi 83,9 foizdan 93,3
foizga, ragamli to‘lovlar bo‘yicha ko‘rsatkich 31,4 foizdan 58 foizga, IT mutaxassislari
bo‘yicha ko‘rsatkich esa 78 foizdan 88 foizga oshgan. Elektron davlat xizmatlari
bo‘yicha ko‘rsatkich 2023-yilda 54 foizgacha pasayib, 2024-yilda 67 foizga qaytgan,
elektron tijorat va IT xizmatlari eksporti bo‘yicha ko‘rsatkichlar barqaror o‘sish
tendensiyasini ko‘rsatgan.

Ragamli to‘lovlar va moliyaviy xizmatlar. Raqamli to‘lovlar O°zbekiston
igtisodiyotida ragamlashtirishning eng tez rivojlangan yo‘nalishlaridan biri
hisoblanadi. Mobil ilovalar, QR-kodli to‘lovlar va kontaktsiz texnologiyalar naqd
pulga bo‘lgan ehtiyojni kamaytirib, tadbirkorlar uchun tranzaksiya xarajatlarini
pasaytiradi hamda iqtisodiy operatsiyalarning shaffofligini oshiradi. Bu holat xalgaro
tadqiqotlarda qayd etilgan raqamli to‘lovlarning inklyuziv ta’siri bilan mos keladi [3].

Elektron davlat xizmatlari. Yagona interaktiv davlat xizmatlari portali
(my.gov.uz) orqali xizmatlarning onlayn ko‘rsatilishi fugarolar va tadbirkorlarning
vaqt hamda tranzaksiya xarajatlarini qisqartirib, ma’muriy to‘siglarni kamaytiradi.
Goldfarb va Tucker tomonidan ko‘rsatilgan tekshirish va qidiruv xarajatlarining
pasayishi [4] davlat xizmatlari kontekstida ham namoyon bo‘ladi: ariza berish,
hujjatlarni tekshirish va to‘lovlarni amalga oshirish jarayonlari bir platformada
birlashmoqda.

Elektron tijorat va platforma iqtisodiyoti. Elektron tijorat platformalari va
yetkazib berish xizmatlarining kengayishi kichik biznes uchun yangi bozorlarga
chiqish imkoniyatini yaratmoqda. Shu bilan birga, platformalar iqtisodiyotida raqobat
muhitini himoya qilish, iste’molchilar huquqlarini ta’minlash va logistika
infratuzilmasini rivojlantirish zarurati ortib bormoqda.

Axborot texnologiyalari sohasi. IT sohasi alohida iqtisodiy tarmoq sifatida
shakllanib, xizmatlar eksporti orqali valyuta tushumi manbaiga aylanmoqda. IT Park
rezidentlari uchun soliq va boshqa imtiyozlar sohaning o‘sishini rag‘batlantirgan.
Biroq sohaning yanada rivojlanishi malakali kadrlar tayyorlash sifati va
mutaxassislarning mamlakatda saglanib qolishiga bog‘liq.

XULOSA VA TAKLIFLAR

O‘tkazilgan tadqiqot natijalari O‘zbekiston iqtisodiyotida ragamli texnologiyalar
davlat siyosati ustuvorligi darajasida rivojlanayotganini va iqtisodiy o‘sishning muhim
omiliga aylanayotganini ko‘rsatdi. Raqamli to‘lovlar, elektron davlat xizmatlari,
elektron tijorat va IT sohasining kengayishi xizmat ko ‘rsatish jarayonlarini tezlashtirib,
tranzaksiya xarajatlarini kamaytirmoqda hamda tadbirkorlik uchun yangi imkoniyatlar
yaratmoqda.

Ragamli texnologiyalarning mavjudligi iqtisodiy samaradorlikni avtomatik
ta’minlamasligi aniqglandi. Samaradorlik infratuzilma sifati, xavfsizlik, kadrlar
salohiyati va tizimlarning o‘zaro integratsiyasi bilan belgilanadi.

Tadqiqot natijalariga asoslanib quyidagi takliflar ilgari suriladi:

1. Hududlar bo‘yicha keng polosali internet infratuzilmasini rivojlantirish va
qishloq hududlarida ulanish sifatini oshirishga qaratilgan maqsadli dasturlarni
kuchaytirish.

2. Davlat axborot tizimlari o‘rtasida yagona ma’lumotlar almashinuvi
standartlarini joriy etib, “bir marta so‘rash” (once-only) tamoyilini amaliyotga keng
tatbiq qilish.

3. Kiberxavfsizlik va shaxsiy ma’lumotlarni himoya qilish bo‘yicha nazorat
mexanizmlarini kuchaytirish, moliya va davlat sohasida xavfsizlik auditini muntazam
o‘tkazish.

4. IT va raqamli ko‘nikmalar bo‘yicha kadrlar tayyorlash tizimini mehnat bozori
ehtiyojlari  bilan uyg‘unlashtirish, aholining raqamli savodxonligini oshirish
dasturlarini kengaytirish.

5. Kichik va o‘rta biznesning ragamli texnologiyalarni joriy etishini moliyaviy va
maslahat jihatidan qo‘llab-quvvatlash.

6. Ragamli iqtisodiyotning ulushi va samarasini baholash uchun yagona statistik
metodologiya ishlab chiqish hamda ko‘rsatkichlarni muntazam e’lon qilib borish.

Kelgusi tadqiqotlarda ragamli texnologiyalarning iqtisodiy o‘sishga ta’sirini
ekonometrik modellar yordamida miqdoriy baholash va tarmoglar kesimida taqqoslash
magsadga muvofiq.

15. O‘zbekiston Respublikasi Statistika agentligi. Rasmiy statistik ma’lumotlar.
https://stat.uz

16. O‘zbekiston Respublikasi Markaziy banki. Statistik ma’lumotlar va yillik
hisobotlar. https://cbu.uz

17. O‘zbekiston Respublikasi Raqamli texnologiyalar vazirligi. Rasmiy
ma’lumotlar. https://mitc.uz

